
Ceisteanna Coitianta faoi Imlitir 0057/2013

Socruithe ath-imlonnaithe do mhúinteoirí ar théarma seasta/sealadacha (lena n-áirítear múinteoirí ionaid) agus múinteoirí páirtaimseartha tríd an bPainéal Forlíontach

Samhain 2013
Tá an cháipéis seo leagtha amach i bhfoirm Cheisteanna Coitianta agus tá sí ann chun cabhrú le Boird Bhainistíochta, le múinteoirí agus le hOibrithe Painéil i bhfeidhmiú na bPainéal Forlíontacha do na heagrais éagsúla atá leagtha amach anseo thíos i.e. Painéil Fhorlíontacha ar bronnadh rochtain orthu ar mhúinteoirí ar théarma seasta/sealadacha (lena n-áirítear múinteoirí ionaid) agus múinteoirí páirtaimseartha. 
· An Eaglais Chaitliceach (ar bhonn deoisí)

· Eaglais na hÉireann (ar bhonn deoisí/deoisí comhaontaithe)

· Tá a phainéal féin ag gach Ord Rialta

· Le Chéile (Educate Together) (painéal náisiúnta)

· An Foras Pátrúnachta (painéal náisiúnta)

· Príomhphainéal Náisiúnta Speisialta **

Tugann an doiciméad seo léargas ar na leasuithe éagsúla a rinneadh le blianta beaga anuas ar na socruithe don Phainéal Forlíontach.  Tagann sé in ionad an Leabhráin um Phainéil do Mhúinteoirí ar a rinneadh an nuashonrú is déanaí sa bhliain 2005 agus ar na Ceisteanna Coitianta a foilsíodh i mBealtaine 2013. 

Leagtar an doiciméad amach i gceithre chuid mar seo a leanas:

Cuid 1
Eolas do Bhainistíocht Scoile
 
Cuid 2 
Eolas do Mhúinteoirí  

Cuid 3
Eolas d’Oibreoirí Painéil (m.sh. rúnaí oideachais deoise srl.) 

Cuid 4 
Treoir d’Oifigigh Painéil maidir le hath-imlonnú ar mhúinteoirí ar an bPainéal Ath-Imlonnaithe Forlíontach.
Ba chóir an doiciméad a léamh i gcomhar leis na socruithe foirne don scoilbhliain 2014/15 nuair a fhoilseofar iad, agus Imlitir 0057/2013 “Rochtain ar phainéal do mhúinteoirí ar théarma seasta/sealadacha (lena n-áirítear múinteoirí ionaid) agus múinteoirí páirtaimseartha don Phainéal Forlíontach Ath-imlonnaithe don scoilbhliain 2014/15”.  

Ba chóir gach ceann de na Ceisteanna Coitianta agus freagraí sa doiciméad seo a léamh sa chomhthéacs gurb í príomhfheidhm na socruithe ath-imlonnaithe ná ath-imlonnú na buanmhúinteoirí agus múinteoirí CID le cois uile chuig scoileanna a bhfuil folúntais acu a éascú. Tá ath-imlonnú na buanmhúinteoirí agus múinteoirí CID le cois uile riachtanach do chumas na Roinne bainistiú laistigh dá buiséad párolla agus teorainn ar líon na múinteoirí.  Scaipfear Painéil Fhorlíontacha nuair atá an Roinn sásta nach bhfuil folúntais atá fágtha de dhíth d’ath-imlonnú bhuanmhúinteoirí/mhúinteoirí CID le cois agus úsáidfear iad chun folúntais bhuana atá fágtha a líonadh (ach amháin poist mar phríomhoide), gur féidir a líonadh an 3 Samhain 2014 nó roimhe sin.

Tá sé tábhachtach a nótáil go bhfuil dáileadh na bpost múinteoireachta uile ar scoileanna ag brath ar scoileanna ag cloí leis na socruithe ath-imlonnaithe. Beidh monatóireacht á dhéanamh ag an Roinn ar chomhlíonadh na socruithe seo trí eolas a fhaightear trí oibriú an phárolla. Ní cheadófar do scoileanna nár chomhlíon na socruithe ath-imlonnaithe folúntais bhuana a líonadh ar bhonn buan. 

 ** Tá deireadh á chur leis an bPainéal Náisiúnta Speisialta Forlíontach de réir a chéile agus níltear ag glacadh le hiarratais nua ar bith. Ní úsáidfear é ach chun poist teagaisc bhuana a líonadh i scoileanna speisialta nach bhfuil de dhíth chun buanmhúinteoirí le cois a ath-imlonnú sa scoilbhliain 2014/15.
Cuid 1
Eolas do Bhainistíocht Scoile faoin bPainéal Forlíontach

1. Cad é an Painéal Forlíontach? 

Úsáidtear an Painéal Forlíontach do cheapacháin do phoist teagaisc lánaimseartha bhuana (ach amháin poist mar Phríomhoide), ar an gcoinníoll nach bhfuil na poist sin de dhíth chun ath-imlonnú bhuanmhúinteoirí agus mhúinteoirí CID le cois a éascú. Is é an 3ú lá de mhí na Samhna 2014 an dáta is déanaí le post buan a líonadh ar bhonn buan (agus faoi réir na hImlitreach maidir le socruithe foirne don scoilbhliain 2014/2015). Ina dhiaidh sin, ní féidir post buan a líonadh ach ar bhonn téarma seasta (agus faoi réir théarmaí na hImlitreach maidir le socruithe foirne don scoilbhliain 2014/2015) ach amháin más buanmhúinteoir nó múinteoir CID ó phainéal ath-imlonnaithe é/í an duine a cheaptar.  
Cruthaítear gach Painéal Forlíontach do mhúinteoirí incháilithe i bpoist ar théarma seasta, ionaid agus pháirtaimseartha a shásaíonn na critéir incháilitheachta ábhartha mar a luaitear in Imlitir 0057/2013.  
 
Nóta: Ní féidir poist shealadacha agus ionaid a líonadh ó mhúinteoirí ar an bPainéal Forlíontach. Nuair atá an Roinn sásta nach bhfuil na poist seo de dhíth chun buanmhúinteoir/múinteoir CID le cois a ath-imlonnú tabharfar fógra do na h-Oibreoirí Painéil ábhartha go bhfuil cead ag scoileanna na folúntais seo a líonadh trí ghnáth-phróisis. Cuirfidh an Roinn fógra nuair a tharlaíonn sé seo ar a suíomh gréasáin mar chuid dá Nuashonruithe Painéil rialta. 

Cuirtear múinteoirí ar an bPainéal Forlíontach ar bhonn sealadach. Déantar seiceanna breise, mar is cuí, ag céim an cheapacháin maidir leis na múinteoirí sin atá á gceapadh chuig poist bhuana ón bPainéal Forlíontach.  
2. Cathain a thagann an Painéal Forlíontach i bhfeidhm? 

 
Nuair atá an Roinn sásta nach bhfuil aon fholúntas atá fágtha de dhíth chun buanmhúinteoir/múinteoir CID le cois a ath-imlonnú tabharfar fógra do na h-Oibreoirí Painéil ábhartha gur féidir an Painéal Forlíontach a eisiúint do scoileanna. Úsáidfidh an Roinn a suíomh gréasáin chun eolas nuashonraithe a thabhairt do scoileanna agus múinteoirí ar dhul chun cinn phainéal. Is féidir le hEagraíochtaí Bainistíochta agus na hOibreoirí Painéil éagsúla a suíomh gréasáin a úsáid freisin chun eolas nuashonraithe a thabhairt do scoileanna ar dhul chun cinn na bpainéal.  

3. Cad iad na cineálacha folúntas is féidir a thairiscint do mhúinteoirí atá curtha ar an bPainéal Forlíontach? 

Buanphoist mhúinteoireachta:

· nach bhfuil de dhíth chun cuidiú le hath-imlonnú ar mhúinteoirí buana agus múinteoirí CID le cois
agus  

· ar féidir a líonadh ar an 3ú lá de mhí na Samhna 2014 nó roimhe sin, seachas post an Phríomhoide.  

Líontar poist Phríomhoide trí na gnásanna earcaíochta foirmiúla a luaitear in Aguisín D de Chomhdhéanamh na mBord agus Rialacha Gnásanna na mBord Bainistíochta 2011. 

Líonfar poist atá ceadaithe go sealadach (m.sh. post scoile forbartha, post ceadaithe faoi na critéir achomharc foirne do scoileanna beaga, post ceadaithe faoi na critéir achomharc foirne do thacaíocht EAL) faoi réir na socruithe mar atá fógartha ag an Roinn do scoileanna lena mbaineann, áit a bhfuil poist dá leithéid ceadaithe. 

4. Cad a tharlaíonn má chuireann múinteoir tic sa bhosca chun tabhairt le fios go bhfuil suim ar leith aige/aici a bheith ath-imlonnaithe chuig scoil a fheidhmíonn trí mheán na Gaeilge?

Is í aidhm an bhosca seo ná cuidiú leis na bpróiseas ath-imlonnaithe atá stiúrtha ag na scoileanna, do scoileanna a fheidhmíonn trí mheán na Gaeilge. Má cheaptar Oifigeach Painéil chun cuidiú le hath-imlonnú mhúinteoirí ó phainéal, is féidir leis an Oifigeach Painéil nóta a ghlacadh freisin cé acu an bhfuil tic curtha ag múinteoir sa phainéal. Tá sé tábhachtach a nótáil, freisin, go bhfuil feidhm ag na socruithe ath-imlonnaithe um Phainéal Forlíontach mar atá leagtha amach sna Ceisteanna Coitianta eile sa cháipéis seo sa chaoi chéanna sna scoileanna uile, lena n-áirítear iad siúd a fheidhmíonn trí mheán na Gaeilge. Go sainiúil, féadfaidh na múinteoirí uile ar phainéal ath-imlonnaithe tairiscintí fostaíochta a fháil ó scoileanna a fheidhmíonn trí mheán na Gaeilge, cibé an bhfuil nó nach bhfuil tic curtha acu sa bhosca le suim ar leith a léiriú ina leithéid.
5. An bhfuil múinteoirí ar an bPainéal Forlíontach ath-imlonnaithe i dteideal a bheith ath-imlonnaithe chuig folúntais ar Théarma Seasta? 
Níl. Ní úsáidtear an Painéal Forlíontach chun poist ar théarma seasta a líonadh i scoileanna.

6. Conas a bheidh a fhios agam nuair atá an Painéal Forlíontach ath-imlonnaithe ar fáil? 

Ba cóir duit seiceáil le d’Oibreoir Painéil (rúnaí oideachais deoise srl.). Cuirfidh an Roinn fógra ar a suíomh gréasáin mar chuid dá Nuashonruithe Painéil rialta. Féadfaidh Eagrais Bhainistíochta agus na hoibreoirí painéil éagsúla a suíomh gréasáin a úsáid freisin chun scoileanna a choinneáil ar an eolas faoi dhul chun cinn na bpainéal. 

7. Nuair atá an Painéal Forlíontach i bhfeidhm an gcaithfidh mé tairiscint fhoirmiúil ar an bhfolúntas buan a dhéanamh do mhúinteoir ar an bPainéal Forlíontach?  
 
Is ea, caithfidh. Nuair atá níos mó ná duine amháin ar an bPainéal Forlíontach is féidir leis an mBord Bainistíochta iarratas a chur le r-phost ag tabhairt cuireadh chun agallaimh do roinnt de na daoine ar an bPainéal Forlíontach nó dóibh ar fad. Ní mór do mhúinteoir freagra a thabhairt ar chuireadh chun agallaimh laistigh de thrí lá féilire.

Nuair atá cinneadh déanta ag an mBord Bainistíochta cé dó/dí a thairgeoidh sé post, ní mór don Bhord an folúntas buan a thairiscint go foirmiúil don mhúinteoir ar an bPainéal Forlíontach trí “litir tairisceana” a eisiúint le r-phost agus freagra an mhúinteora a lorg laistigh de thrí lá féilire ó dháta na litreach. Ba chóir don Bhord Bainistíochta cruthúnas seolta a choinneáil. Ba chóir go ndéarfadh an “litir tairisceana” go bhfuil an tairiscint coinníollach ar, agus faoi réir, i measc nithe eile, deimhniú cáilíochtaí, clárúchán leanúnach leis an gComhairle Mhúinteoireachta, riachtanais an Gharda Síochána i leith ghrinnfhiosrúcháin a chomhlíonadh, scagadh leighis réamhfhostaíochta, glacadh le coinníollacha na litreach tairisceana agus aon sheiceáil deiridh ag an Roinn ar incháilitheacht an mhúinteora le bheith ar an bPainéal Forlíontach. Moltar do Bhoird seiceáil lena nEagraíochtaí Bainistíochta ina leith seo. 

8. Cad a tharlaíonn más rud é nach féidir teagmháil a dhéanamh leis an múinteoir ar an bPainéal Forlíontach nó mura bhfreagraíonn sé/sí do mo thairiscint r-phoist ar phost i mo scoil? 

 
Tá sonraí teagmhála curtha ar fáil ag gach múinteoir ar an bPainéal Forlíontach ath-imlonnaithe chun cuidiú le teagmháil maidir lena c(h)uid fostaíochta amach anseo. Ba chóir duit fógra a thabhairt dod’ Oibreoir Painéil (rúnaí oideachais deoise srl.) agus an Rannóg Leithdháileadh Bunmhúinteoirí (r-phost: primaryallocations@education.gov.ie) le r-phost gur theip an múinteoir freagra a thabhairt ar do thairiscint. Cuir cóip den r-phost seo chuig an múinteoir freisin.  

 Má theipeann ar mhúinteoir glacadh le tairiscint ar phost laistigh den fhráma ama de thrí lá féilire riachtanach, caillfidh sé/sí a rochtain ar an bPainéal Forlíontach. Ní mór do mhúinteoir freagra a thabhairt ar gach tairiscint, fiú má tá sé lasmuigh den fhad 45 km.

9. Cad a tharlaíonn nuair a ghlacann múinteoir ar an bPainéal Forlíontach le tairiscint ar phost i mo scoil? 

A luaithe agus a bhíonn deimhniú scríofa faighte le r-phost go bhfuil glactha leis na téarmaí agus coinníollacha atá leagtha amach sa litir tairisceana, ní mór don Bhord Bainistíochta fógra a thabhairt don Oibreoir Painéil (rúnaí oideachais deoise srl.) laistigh den tréimhse 24 uair dar gcionn. Is féidir an fógra seo ag Cathaoirleach an Bhoird Bhainistíochta leis an Oibreoir Painéil (rúnaí oideachais deoise srl.) a dhéanamh ó bhéal ach ní mór é a dheimhniú freisin, gan mhoill ar bith, le r-phost. 

Ní mór don Phríomhoide/Cathaoirleach an Bhoird Bhainistíochta a shocrú freisin go ndéanfar an Fhoirm Ceapacháin Bunmhúinteora a líonadh agus a chur chuig an Rannóg Párolla Bunmhúinteoirí.
(http://www.education.ie/en/Education-Staff/Services/Appointment-Forms) 
10. An bhfuil teorainn ama le m’fholúntas buan a líonadh?   
Is é an dáta deiridh chun post buan a líonadh ar bhonn buan ná an 3ú lá de mhí na Samhna 2014.  Ina dhiaidh sin is ar bhonn téarma seasta amháin is féidir post buan a líonadh ach amháin más buanmhúinteoir/múinteoir CID an té a cheaptar trí shocruithe an phríomhphainéil ath-imlonnaithe. Ní bhaineann na socruithe seo le poist teagaisc Phríomhoide.    

       Leanfar de phoist teagaisc Phríomhoide a líonadh ar an ngnáthbhealach ar bhonn buan, i.e., trí na nósanna imeachta earcaíochta foirmiúla a luaitear in Aguisín D de Chomhdhéanamh na mBord agus Rialacha Gnásanna na mBord Bainistíochta 2011. 

Líonfar poist atá ceadaithe go sealadach (m.sh. post scoile forbartha, post ceadaithe faoi na critéir achomharc foirne do scoileanna beaga, post ceadaithe faoi na critéir achomharc foirne do thacaíocht EAL) faoi réir na socruithe mar atá fógartha ag an Roinn do scoileanna lena mbaineann, áit a bhfuil poist dá leithéid ceadaithe
11. Conas a choinneoidh mé suas chun dáta ar cé acu an bhfuil an Painéal Forlíontach fós i bhfeidhm? 
 
Coinnigh i dteagmháil rialta le d’Oibreoir Painéil (rúnaí oideachais deoise srl.). Tabharfaidh an Roinn fógra don chóras scolaíochta trí nuashonruithe painéil rialta ar a suíomh gréasáin. Is féidir le hEagraíochtaí Bainistíochta agus na hOibreoirí Painéil éagsúla a suíomh gréasáin a úsáid freisin chun eolas nuashonraithe a thabhairt do scoileanna ar dhul chun cinn na bpainéal. 

Cuid 2
Eolas do Mhúinteoirí ar an bPainéal Forlíontach 
1. Cad é an Painéal Forlíontach?  

Úsáidtear an Painéal Forlíontach do cheapacháin do phoist teagaisc lánaimseartha bhuana (ach amháin poist mar Phríomhoide), ar an gcoinníoll nach bhfuil na poist sin de dhíth chun ath-imlonnú bhuanmhúinteoirí agus mhúinteoirí CID le cois a éascú. Is é an 3ú lá de mhí na Samhna 2014 an dáta is déanaí le post buan a líonadh ar bhonn buan (agus faoi réir na hImlitreach maidir le socruithe foirne don scoilbhliain 2014/2015). Ina dhiaidh sin, ní féidir post buan a líonadh ach ar bhonn téarma seasta (agus faoi réir théarmaí na hImlitreach maidir le socruithe foirne don scoilbhliain 2014/2015) ach amháin más buanmhúinteoir nó múinteoir CID ó phainéal ath-imlonnaithe é/í an duine a cheaptar.  
Cruthaítear gach Painéal Forlíontach do mhúinteoirí incháilithe i bpoist ar théarma seasta, ionaid agus pháirtaimseartha a shásaíonn na critéir incháilitheachta ábhartha mar a luaitear in Imlitir 0057/2013.  

Nóta: Ní féidir poist shealadacha agus ionaid a líonadh ó mhúinteoirí ar an bPainéal Forlíontach. Nuair atá an Roinn sásta nach bhfuil na poist seo de dhíth chun buanmhúinteoir/múinteoir CID le cois a ath-imlonnú tabharfar fógra do na h-Oibreoirí Painéil ábhartha go bhfuil cead ag scoileanna na folúntais seo a líonadh trí ghnáth-phróisis. Cuirfidh an Roinn fógra nuair a tharlaíonn sé seo ar a suíomh gréasáin mar chuid dá Nuashonruithe Painéil rialta. 

Cuirtear múinteoirí ar an bPainéal Forlíontach ar bhonn sealadach. Déantar seiceanna breise, mar is cuí, ag céim an cheapacháin maidir leis na múinteoirí sin atá á gceapadh chuig poist bhuana ón bPainéal Forlíontach.  
2. Cathain a thagann an Painéal Forlíontach i bhfeidhm?  

 
Nuair atá an Roinn sásta nach bhfuil aon fholúntas atá fágtha de dhíth chun buanmhúinteoir/múinteoir CID le cois a ath-imlonnú tabharfar fógra do na h-Oibreoirí Painéil ábhartha gur féidir an Painéal Forlíontach a eisiúint do scoileanna. Úsáidfidh an Roinn a suíomh gréasáin chun eolas nuashonraithe a thabhairt do scoileanna agus múinteoirí ar dhul chun cinn phainéal. Is féidir le hEagraíochtaí Bainistíochta agus na hOibreoirí Painéil éagsúla a suíomh gréasáin a úsáid freisin chun eolas nuashonraithe a thabhairt do scoileanna ar dhul chun cinn na bpainéal.  

3. Cad a tharlaíonn má chuirim tic sa bhosca chun tabhairt le fios go bhfuil suim ar leith agam a bheith ath-imlonnaithe chuig scoil laistigh de mo limistéar painéil a fheidhmíonn trí mheán na Gaeilge?

Is í aidhm an bhosca seo ná cuidiú leis na bpróiseas ath-imlonnaithe atá stiúrtha ag na scoileanna, do scoileanna a fheidhmíonn trí mheán na Gaeilge. Má cheaptar Oifigeach Painéil chun cuidiú le hath-imlonnú mhúinteoirí ó phainéal, is féidir leis an Oifigeach Painéil nóta a ghlacadh freisin cé acu an bhfuil tic curtha ag múinteoir sa phainéal. Tá sé tábhachtach a nótáil, freisin, go bhfuil feidhm ag na socruithe ath-imlonnaithe um Phainéal Forlíontach mar atá leagtha amach sna Ceisteanna Coitianta eile sa cháipéis seo sa chaoi chéanna sna scoileanna uile, lena n-áirítear iad siúd a fheidhmíonn trí mheán na Gaeilge. Go sainiúil, féadfaidh na múinteoirí uile ar phainéal ath-imlonnaithe tairiscintí fostaíochta a fháil ó scoileanna a fheidhmíonn trí mheán na Gaeilge, cibé an bhfuil nó nach bhfuil tic curtha acu sa bhosca le suim ar leith a léiriú ina leithéid.
4. Cad iad na príomhghealltanais a chaithfidh mé a thabhairt agus iarratas á dhéanamh agam ar rochtain ar an bPainéal Forlíontach?   
Ní mór duit a dhearbhú ar do shon féin ar an bhfoirm iarratais ag Aguisín A d’Imlitir 0057/2013 go sásaíonn tú na riachtanais incháilitheachta atá leagtha síos i gCuid 2 d’Imlitir 0058/2013. 

 Ní mór duit na gealltanais seo a leanas a thabhairt freisin agus iarratas á dhéanamh agat a bheith curtha ar an bPainéal Forlíontach:

· aontú go bhfuil Imlitir 0057/2013 léite agat agus go sásaíonn tú na critéir incháilitheachta.
· aontú cloí leis na socruithe ath-imlonnaithe a rialaíonn feidhmiúchán an Phainéil Fhorlíontaigh ag leibhéal an bhunoideachais.

· tuiscint agus aontú, má sholáthraíonn tú eolas ar bith míchruinn nó míthreorach agus an fhoirm á comhlánú agat, go gcuirfear d’iarratas ar rochtain ar an bPainéal Forlíontach ó bhail.

· tuiscint agus aontú go scaipfear do shonraí teagmhála ar eagraíochtaí cuí agus gur féidir eolas neamhphearsanta a fhoilsiú ar shuíomhanna gréasáin ábhartha chun d’ath-imlonnú a éascú.

· tuiscint go mbainfear d’ainm den Phainéal más rud é:

· nach féidir teagmháil a dhéanamh leat ó na sonraí atá tugtha agat
· má theipeann ort freagra a thabhairt laistigh de thrí lá féilire ar chuireadh r-phoist ar bith ó scoil chuig agallamh
· má theipeann ort freagra a thabhairt laistigh de thrí lá féilire ar thairiscint poist r-phoist ar bith ó scoil
· má dhiúltaíonn tú glacadh le tairiscint r-phoist laistigh de na teorainneacha faid comhaontaithe.
· glacann tú leis, má ligeann tú dod’ chlárúchán leis an gComhairle Mhúinteoireachta dul in éag, nó má bhaintear den Chlár tú ar chúis ar bith, ansin go mbainfear den Phainéal tú agus go gcuirfear deireadh le d’fhostaíocht leis an scoil ina n-ath-imlonnófar tú le feidhm láithreach.

· glacann tú leis go mbeidh ceapachán ar bith ón bPainéal Forlíontach: 

· faoi réir scagadh leighis
· faoi réir dheimhniú cáilíochtaí
· glacann tú leis go mbeidh ceapachán ar bith a thiocfaidh ón bpainéal faoi réir chloí le riachtanais ghrinnfhiosrúcháin na hImlitreach 0063/2010.

· glacann tú leis go mbeidh ceapachán ar bith ón bPainéal Forlíontach coinníollach ar, agus faoi réir ag, na téarmaí agus coinníollacha leagtha amach sa litir tairisceana/in aon litir tairisceana ón scoil fostaíochta nó fostóir.

· tá an Seicliosta Achomair do Mhúinteoirí ag Cuid 3 d’Imlitir 0057/2013 do rochtain ar an bPainéal Forlíontach léite agus tuigthe agat.

· glacann tú leis go mbeidh aon cheapachán ag éirí as an bpainéal seo faoi réir phróiseas seiceála ag an Roinn ag céim an cheapacháin maidir le comhlíonadh na gcritéar incháilitheachta agus go bhféadfaí mo cheapachán atá beartaithe a dhéanamh neamhbhailí de thoradh an phróisis seiceála sin. 

· Geallann tú go gcuirfidh tú in iúl don Oibreoir Painéil cuí má ghlacann tú le post don scoilbhliain 2014/15 nó má chinneann tú ar an bpainéal a fhágáil ar chúis ar bith. Tuigeann tú, má fhágann tú an painéal ar chúis ar bith, nach féidir tú a athchur ar an bpainéal ina dhiaidh sin.

Má theipeann ort ceann ar bith de na coinníollacha thuasluaite a chomhlíonadh cuirfear deireadh le do rochtain ar an bPainéal Forlíontach.  

5. Cad iad na cineálacha folúntas a thairgeofar dom má táim ar an bPainéal Forlíontach?  
Buanphoist mhúinteoireachta sa limistéar Oibreora Painéil (rúnaí oideachais deoise srl.) ábhartha ar féidir a líonadh ar an 3ú lá de mhí na Samhna nó roimhe sin, seachas post an Phríomhoide, ach nach bhfuil na poist sin de dhíth chun cuidiú le hath-imlonnú ar mhúinteoirí buana agus múinteoirí CID le cois. 

Líontar poist Phríomhoide trí na gnásanna earcaíochta foirmiúla a luaitear in Aguisín D de Chomhdhéanamh na mBord agus Rialacha Gnásanna na mBord Bainistíochta 2011. 

6. An bhfuil múinteoirí ar an bPainéal Forlíontach ath-imlonnaithe i dteideal a bheith ath-imlonnaithe i bhfolúntais ar Théarma Seasta? 
Níl. Ní úsáidtear an Painéal Forlíontach chun poist ar théarma seasta a líonadh i scoileanna.

7. Conas a fhaighim tairiscintí ar phoist? 

Féadfaidh Bord Bainistíochta le folúntas, nach bhfuil de dhíth chun buanmhúinteoir/múinteoir CID le cois a ath-imlonnú, glaoch chun agallaimh a chur ort. Ní mór duit freagra a thabhairt don Bhord Bainistíochta laistigh de thrí lá féilire ó iarratas r-phoist ar agallamh. 

Nuair atá cinneadh déanta ag an mBord Bainistíochta go bhfuil sé chun post a thairiscint duit, cuirfidh sé tairiscint ar a phost in iúl duit agus eiseoidh sé “litir tairisceana” chugat le r-phost. Ní mór duit freagra a thabhairt don Bhord Bainistíochta laistigh de thrí lá féilire ó dháta na tairisceana ag tabhairt le fios go nglacann tú leis na coinníollacha mar a leagtar amach iad sa litir tairisceana. Moltar duit taifead de d’fhreagra r-phoist a choinneáil.  

Tá an tairiscint ar phost coinníollach ar agus faoi réir, i measc nithe eile, deimhniú cáilíochtaí, clárúchán leanúnach leis an gComhairle Mhúinteoireachta, riachtanais an Gharda Síochána i leith ghrinnfhiosrúcháin a chomhlíonadh, scagadh leighis réamhfhostaíochta, glacadh le coinníollacha na litreach tairisceana agus seiceáil deiridh ar bith de chuid na Roinne ar incháílitheacht an mhúinteora le bheith ar an bPainéal Forlíontach.  

 
Má theipeann ort freagra a thabhairt ar chuireadh chun agallaimh nó ar thairiscint ar phost laistigh de thrí lá féilire, caillfidh tú d’áit ar an bPainéal Forlíontach agus bainfear den Phainéal Forlíontach tú.  

8. An gcaithfear a bheith in ann teagmháil liom le linn na tréimhse ina bhfuil na painéil i bhfeidhm?  
Is ea, ní mór a bheith in ann teagmháil a dhéanamh le múinteoirí ar an bPainéal Forlíontach i gcónaí ag na seoltaí poist/r-phoist agus/nó uimhir/uimhreacha gutháin a thugtar ar an bhfoirm iarratais don Phainéal Forlíontach.  Tá sé ríthábhachtach gur féidir teagmháil a dhéanamh leat i gcónaí. Ní mór duit do r-phost a sheiceáil go rialta. Mura féidir dul i dteagmháil leat caillfidh tú d’áit ar an bPainéal Forlíontach agus bainfear d’ainm den Phainéal Forlíontach. Ba chóir do mhúinteoirí a nótáil nach féidir iad a athchur ar an bPainéal Forlíontach ina dhiaidh sin.

Má athraíonn tú do sheoladh poist nó r-phoist, uimhir ghutháin nó aon sonraí teagmhála, ní mór duit an t-athrú seo a fhógairt do Rannóg Leithdháileadh Bunmhúinteoirí na Roinne (r-phost: primaryallocations@education.gov.ie) agus don Oibreoir Painéil (rúnaí oideachais deoise srl.) láithreach.  

9. An bhfuil sé de cheart ag Bord Bainistíochta agallamh a chur orm nuair atáim ar an bPainéal Forlíontach agus an gcaithfidh mé freagra a thabhairt ar an gcuireadh?  

 
Má tá níos mó ná múinteoir amháin ar an bPainéal Forlíontach, tá sé de cheart ag Bord Bainistíochta agallamh a chur ort. Má theipeann ort freagra a thabhairt ar chuireadh chuig agus/nó freastal ar agallamh, caillfidh tú d’áit ar an bPainéal Forlíontach agus bainfear den Phainéal Forlíontach tú. 

10. An gcaithfidh mé freagra a thabhairt le r-phost ar gach tairiscint a déantar dom, fiú má tá sé lasmuigh den fhad 45km?  
 
Is ea, ní mór duit freagra a thabhairt ar gach tairiscint ar phost laistigh de thrí lá féilire ón tairiscint a fháil. 

11. An gcaithfidh mé freagra a thabhairt ar chaidreamh neamhfhoirmiúil ó scoil, m.sh. scoil ag iarraidh orm mo CV a chur chucu?  
Is ea, ba chóir duit freagra a thabhairt láithreach ar aon chumarsáid r-phoist ó scoil. Tugann sé seo eolas don scoil ar do stádas reatha agus cé acu an bhfuil tú fós ar fáil d’ath-imlonnú nó nach bhfuil. 

12. Cad a tharlaíonn má táim ar an bPainéal Forlíontach agus má theipeann orm freagairt laistigh de 3 lá féilire ón uair a dhéanann Bord Bainistíochta tairiscint dom?  

Má theipeann ort freagra a thabhairt ar thairiscint ar bith dá leithéid caillfidh tú d’áit ar an bPainéal Forlíontach agus bainfear d’ainm den Phainéal Forlíontach.  Ba chóir do mhúinteoirí a nótáil nach féidir iad a athchur ar an bPainéal Forlíontach ina dhiaidh sin.

13. An gcaithfidh mé glacadh leis an gcéad phost a thairgfear dom?  

Is ea, ní mór duit glacadh leis an gcéad phost a thairgfear duit ag scoil ar bith laistigh de limistéar d’Oibreoir Painéil Fhorlíontaigh más rud é go bhfuil sé laistigh d’fhad 45km ó d’iar-scoil. Áiríonn sé seo poist i nGaelscoileanna, Scoileanna Gaeltachta, Scoileanna Speisialta agus Ranganna Speisialta a thagann laistigh de do limistéar Painéil Fhorlíontaigh. Má theipeann ort glacadh le tairiscint ar phost ó scoil ar bith laistigh den fhad 45km ciallaíonn sé sin go gcaillfidh tú d’áit ar an bPainéal Forlíontach agus bainfear d’ainm den Phainéal Forlíontach.  
14. Cad a tharlaíonn má dhiúltaím do thairiscint agus má táim laistigh den fhad 45km?  
Caillfidh tú d’áit ar an bPainéal Forlíontach agus bainfear d’ainm den Phainéal Forlíontach.  Ba chóir do mhúinteoirí a nótáil nach féidir iad a athchur ar an bPainéal Forlíontach ina dhiaidh sin.

15. Cad a tharlaíonn má ghlacaim le post buan trí phróiseas an Phainéil Fhorlíontaigh?  
Ní mór duit a dheimhniú don Bhord Bainistíochta go nglacann tú leis na téarmaí agus coinníollacha atá sa litir tairisceana. Ní mór duit freisin a chur in iúl don Oibreoir Painéil go bhfuil post glactha agat sa chaoi is gur féidir d’ainm a bhaint den Phainéal Forlíontach.  
       Ní mór do Phríomhoide/Cathaoirleach do scoile nua a shocrú go ndéanfar an Fhoirm Cheapacháin Bunmhúinteora a líonadh isteach agus a chur ar aghaidh chuig an Rannóg Párolla Bunmhúinteoirí.

(http://www.education.ie/en/Education-Staff/Services/Appointment-Forms) 
16. Cén uair a mbeifear ag súil go dtosóidh mé sa scoil nua?  
 
Beidh do cheapachán i bhfeidhm ó thús na scoilbhliana nua.  Má ath-imlonnaítear tú i ndiaidh tús na scoilbhliana agus roimh an chéad lá oibre de mhí na Samhna beidh ort tosú ag obair sa scoil nua gan mhoill. 

17. Cad a tharlaíonn má ghlacaim le post scoile forbartha agus má chuirtear deireadh leis an bpost ina dhiaidh sin mura mbaintear amach an rollú measta atá de dhíth?  
 
Cuirfear ar ais ar an bPainéal Forlíontach tú. 

18. Cad a tharlaíonn má ghlacaim le post bliana ar théarma seasta i scoil aitheanta ar bith?  

 
Má ghlacann tú le post bliana ar théarma seasta i scoil aitheanta ar bith ní mór duit fógra a thabhairt láithreach le r-phost chuig d’Oibreoir Painéil a bhainfidh d’ainm ansin ón bPainéal Forlíontach don scoilbhliain 2014/15. Má ghéilleann múinteoirí a n-áit ar an bPainéal Forlíontach chun post ar théarma seasta a ghlacadh i scoil don scoilbhliain 2014/15, ní chuirfear go huathoibríoch iad ar an bPainéal Forlíontach don scoilbhliain 2015/16. Beidh sé de dhualgas ar an múinteoir féin athiarratas a dhéanamh ar rochtain ar an bPainéal Forlíontach trí na socruithe foilsithe don scoilbhliain  2015/16.  

19. Má ghlacaim le post ar théarma seasta i mo scoil féin agus má thagann post buan aníos sa scoil seo ina dhaidh sin, ar chóir an post sin a thairiscint dom?  
Má thagann folúntas aníos ar an 3ú Samhain 2014 nó roimhe sin, is féidir leis an mBord Bainistíochta an post sin a thairiscint duit ar an gcoinníoll nach bhfuil sé de dhíth do bhuanmhúinteoir/múinteoir CID le cois ar an bpríomhpháinéal ach níl iallach air é sin a dhéanamh. 

20. Má táim ar an bPainéal Forlíontach Náisiúnta Speisialta cén cineál poist a thairgeofar dom?  

 
Buanphoist mhúinteoireachta i scoil speisialta (áit nach bhfuil an Ghaeilge ina riachtanas curaclaim), ach amháin post Phríomhoide, ar an gcoinníoll nach bhfuil an post de dhíth chun buanmhúinteoir/múinteoir CID le cois a ath-imlonnú. 

21. An féidir liom dul ar an bPainéal Forlíontach a iarchur/a chur ar athló? 
Ní féidir, níl rogha ann dul ar an bPainéal Forlíontach a iarchur. 

22. Cad a tharlaíonn má chinnim bliain a ghlacadh saor ó mhúinteoireacht?  
Má roghnaíonn tú bliain a ghlacadh saor ó mhúinteoireacht (chun taisteal srl.) ní mór duit fógra a thabhairt láithreach le r-phost chuig d’Oibreoir Painéil a bhainfidh d’ainm ó Phainéal Forlíontach 2014/15 ansin.   
Má roghnaíonn múinteoirí bliain a ghlacadh saor ó mhúinteoireacht (chun taisteal srl.) ní bheidh teidlíocht uathoibríoch acu ar an bPainéal Forlíontach ar fhilleadh ar mhúinteoireacht dóibh. Beidh ar na múinteoirí seo athiarratas a dhéanamh ar rochtain don phainéal cuí agus na critéir ábhartha a shásamh. Ag brath ar mhéid an ama atá caite ag an múinteoir as seirbhís, b’fhéidir nach mbeidh sé/sí in ann an tairseach tuillimh a shroichinn atá de dhíth do rochtain ar an bPainéal Forlíontach sa bhliain ina bhfilleann sé/sí. Is ábhar machnaimh tábhachtach é seo do na múinteoirí sin atá ag smaoineamh ar  an bPainéal Forlíontach a fhágáil chun taisteal thar lear, srl.  
23. An bhfaighidh mé tuarastal nuair atáim ar an bPainéal Forlíontach?  
Níl múinteoir ar bith ar an bPainéal Forlíontach i dteideal tuarastal a fháil ó thús na scoilbhliana nua a fhad agus atá sé/sí ag feitheamh ar thairiscint ar phost buan. 

24. An bhfuil teorainn ama ann lenar féidir le scoileanna folúntais bhuana a líonadh trís an bPainéal Forlíontach ath-imlonnaithe?  

  
Is é an 3ú Samhain 2014 an dáta deiridh le post buan a líonadh ar bhonn buan. Críochnóidh an Painéal Forlíontach go huathoibríoch ag an bpointe sin. Maidir le múinteoirí ar an bPainéal Forlíontach a dteipeann orthu post buan a fháil faoin dáta sin, ní bheidh teidlíocht uathoibríoch acu ar áit ar an bPainéal Forlíontach don scoilbhliain dar gcionn. Beidh ar na múinteoirí sin athiarratas a dhéanamh ar áit ar an bpainéal cuí agus na critéir chuí a shásamh.
Cuid 3
Eolas d’Oibreoirí Painéil (rúnaí oideachais deoise, srl.)
1. Cathain is féidir liom a bheith ag súil leis an bPainéal Forlíontach a fháil?  
 
Nuair atá an Roinn sásta nach bhfuil aon fholúntas atá fágtha de dhíth chun buanmhúinteoir/múinteoir CID le cois a ath-imlonnú tabharfar an Painéal Forlíontach do na h-Oibreoirí Painéil cuí.  Úsáidfidh an Roinn a suíomh gréasáin chun eolas nuashonraithe a thabhairt do scoileanna agus múinteoirí ar dhul chun cinn phainéal.  Is féidir le Eagraíochta Bainistíochta agus na hOibreoirí Painéil éagsúla a suíomhanna gréasáin a úsáid freisin chun eolas nuashonraithe a thabhairt do scoileanna ar dhul chun cinn na bpainéal. 

2. Conas a bheidh a fhios agam go bhfuil scoileanna ag tairiscint a bpost folmha do na múinteoirí ar an bPainéal Forlíontach?  
De réir mar a fhaigheann Cathaoirleach ar Bhord Bainistíochta glacadh tríd an  r-phost ar pho(i)st ag múinteoir(í) ar an bPainéal Forlíontach, ní mór dó/di, laistigh den tréimhse 24 uair dar gcionn, fógra a thabhairt don Oibreoir Painéil.  Is féidir an fógra seo ag Cathaoirleach an Bhoird Bhainistíochta leis an Oibreoir Painéil a dhéanamh ó bhéal ach ní mór é a dheimhniú freisin, gan mhoill ar bith, le r-phost.  
3. An gá dom fógra a thabhairt do dhuine ar bith go bhfuil folúntas líonta?  
 
Ní mór don Oibreoir Painéil an phearsanra cuí sa Rannóg Leithdháileadh Bunmhúinteoirí sa Roinn a choinneáil ar an eolas go rialta faoi ghluaiseacht ar an bPainéal Forlíontach.   

 
Má tá an Painéal Forlíontach glanta, ní mór don Oibreoir Painéil fógra a thabhairt don Roinn dá réir.   

Foilseoidh an Roinn nuashonruithe painéil rialta ar a suíomh gréasáin a chuirfidh scoileanna agus múinteoirí ar an eolas faoin dul chun cinn atá déanta ar an bpróiseas ath-imlonnaithe. Féadfaidh Eagrais Bhainistíochta agus na hOibreoirí Painéil éagsúla a suíomhanna gréasáin a úsáid freisin chun scoileanna a choinneáil ar an eolas faoi dhul chun cinn na bpainéal. 

4. Cad is cóir dom a dhéanamh má tá buarthaí agam faoin dul chun cinn atá á dhéanamh i nglanadh an Phainéil Fhorlíontaigh?  
 
Ba chóir duit dul i dteagmháil leis an Rannóg Leithdháileadh Bunmhúinteoirí láithreach chun do bhuarthaí a phlé. 

Cuid 4
Treoir d’Oifigigh Painéil maidir le hath-imlonnú na múinteoirí ar an bPainéal Forlíontach Ath-imlonnaithe
Tabharfar an treoir seo a leanas d’aon Oifigeach Painéil a cheapfar chun ath-imlonnú ar mhúinteoir ón bPainéal Forlíontach a éascú.  

An Scoil: Tosóidh an próiseas le scoil a aithint chun cuidiú le múinteoir ar an bPainéal Forlíontach a ath-imlonnú leis an scoil den phátrúnacht chéanna is cóngaraí don scoil is déanaí inar fostaíodh an múinteoir. Bainfear úsáid ag Córas Faisnéise Geografaí (GIS) na Roinne chun an scoil is cóngaraí a aithint.   

Rachaidh an tOifigeach Painéil i gcomhairle leis an Oibreoir Painéil agus leis an scoil ina p(h)róiseas cinnteoireachta. Mar chuid den phróiseas seo tabharfar deis don scoil aon eolas ábhartha a sholáthar don Oifigeach Painéil. Iarrfar ar an scoil an t-eolas ar an leathanach ina dhiaidh seo a sholáthar. 

Agus machnamh déanta aige/aici ar an scéal, cinnfidh an tOifigeach Painéil cé acu ar chóir an múinteoir ar an bPainéal Forlíontach a ath-imlonnú do scoil is cóngaraí.

Má chinneann an tOifigeach Painéil go bhfuil cúiseanna bailí ann gan an múinteoir a ath-imlonnú don scoil is cóngaraí ansin tosóidh an próiseas thuas leis an dara scoil is cóngaraí srl. go dtí go bhfuil scoil aimsithe ag an Oifigeach Painéil d’ath-imlonnú an mhúinteora ar an bPainéal Forlíontach.

Cuirfear tuairisc, torthaí agus cinneadh an Oifigigh Painéil in iúl don Phátrún agus tá sé de cheangal ar na páirtithe uile. 

	Ainm na Scoile:                                                                      Uimhir Rolla:

Seoladh na Scoile:



	1.  Ar cuireadh fianaise scríofa ar na folúntais uilig in iúl don oibreoir painéil laistigh den fhráma ama riachtanach?

	2. Líon na bhfolúntas a fógraíodh don oibreoir painéil:

	Téarma seasta
	
	
	

	Príomhphainéal:

1.
Líon na dtairiscintí a rinneadh le buanmhúinteoirí ar an bPríomhphainéal ar bhealach tráthúil:  

	
	
	Líon na dtairiscintí
	
	

	2. Líon na bhfolúntas a líonadh trí bhuanmhúinteoir ón bPríomhphainéal a ath-imlonnú:

	Téarma seasta
	
	
	

	3.
Líon na bhfolúntas buana sa scoil sa 2 scoilbhliain roimhe (2013/14 agus 2012/13) agus líon na bhfolúntas seo a líonadh ag buanmhúinteoir ón bPríomhphainéal: 

	
	Líon na bhFolúntas Buana
	
	
	

	
	
	
	

	
	Líon a líonadh ón bPríomhphainéal
	
	
	

	
	
	
	

	Painéal forlíontach:

1.
Líon na dtairiscintí a rinneadh le múinteoirí ar an bpainéal forlíontach ar bhealach tráthúil:

	
	
	Líon na dtairiscintí
	
	
	

	2. Líon na bhfolúntas a líonadh trí mhúinteoir ó Phainéal Forlíontach a ath-imlonnú:

	3. Líon na bhfolúntas buana sa scoil sa 2 scoilbhliain roimhe (2013/14 agus 2012/13) agus líon na bhfolúntas seo a líonadh ag múinteoir ón bPainéal Forlíontach:

	Líon a líonadh ón bPainéal Forlíontach

